
Nacktwandere Isch ganz speziell, 

Bundesrichter findes kriminell. 

Do frogsch di, denksch halt, jä nei, wieso, 

dörfe d’SVP-ler d’Hose abeloh? 

 

 
Vor Johre sind’s d’Männer gsi 

Wiiber will me nit derbi. 

Ohni Fraue chansch d’Fasnacht hütt vergessä, 

dr Herr der Schöpfig will nur suffe und fressä. 

 

 
Atomchraftwerk wird keins me baut, 

z’vill Land isch radioaktiv versaut. 

Zum Frooge, was me sunscht baue cha 

lütsch am Beschte eusem Heller a. 

 

 
D’Stüüre länge nümm so wit 

die werde drum erhöht wie nüt. 

D’Abzocker sind halt bös am Schwitze 

vor Angst gratis im Gmeindrot z’sitze. 

 

 
Falls es di emol schwer breicht, 

will sie ‘s Verfallsdatum erreicht: 

Bring sie in Coop, dass d’Ruete wieder zuckt, 

dört wird Gammelfleisch zum Frischprodukt. 

 

 
Dr FCB spielt immer besser, 

hett gueti Fink- und Vogel-Heusler. 

Im Stadion macht ManU Harakiri, 

dank Chaiseraugscht mit sim Xherdan Shaqiri. 

 
          Mentig: Finale                   Zischtig: Chinderfasnacht 

 Mittwuch: Fasnachtsfüür                 Fritig: Gluggsi 

